
Møtet vart styrt av ordførar Øyvind H. Oddekalv, AP.

Medlemmene var innkalla i skriv dat. 07.11.18 og møtet var kunngjort i pressa 07.11.18.

I starten av møtet orienterte Øyvind og Martin Blom frå Blom fiskeoppdrett AS om konsekvensane av
dommen i Høyesterett som kom i byrjinga av oktober.

Ebbe Io og Malin Rasmussen frå Ungdomsrådet la fram innspel til budsjettsaka.

Formannskapet hadde pause frå kl. 10:05 -10:15, kl. 11:40 -12:00 og frå kl. 13:35 -13:40.

Anne Grete Eide AP Medlem

Sakliste 
 
Saknr Tittel 
  

95/2018 Godkjenning av innkalling og sakliste 

96/2018 Godkjenning av møtebok 

97/2018 Referatsaker 

98/2018 Aktuelle saker 

99/2018 Orientering av rådmannen 

100/2018 Orientering om status Alver kommune 

101/2018 Budsjett 2019 og økonomiplan 2019-2022 

102/2018 Tilskot til private barnehagar i 2019 - fastsetjing av satsar 

103/2018 Ålmennsoge for Meland kommune 

104/2018 Orientering om ureining i Mjåtveittjørna 

Sakspapir 
 
  
 

Saksbehandlar Arkiv ArkivsakID 

Randi Helene Hilland  18/2602 

 

Saksnr Utvalg Type Dato 

95/2018 
 

Formannskapet PS 14.11.2018 

 
 
Godkjenning av innkalling og sakliste  
 
 
Saksopplysningar: 
 
 
Framlegg til vedtak: 
Innkalling og sakliste vert godkjent. 
 
Formannskapet - 95/2018 
 
FS - behandling: 
 
 
FS - samrøystes vedtak: 
Innkalling og sakliste vert godkjent. 

Sakspapir 
 
  
 

Saksbehandlar Arkiv ArkivsakID 

Randi Helene Hilland  18/2602 

 

Saksnr Utvalg Type Dato 

96/2018 
 

Formannskapet PS 14.11.2018 

 
 
Godkjenning av møteprotokoll  
 
 
Saksopplysningar: 
 
 
Framlegg til vedtak: 
Møteprotokoll frå øte 17.10.18 vert godkjent. 

 
Formannskapet - 96/2018 
 
FS - behandling: 
 
 
FS - samrøystes vedtak: 
Møteprotokoll frå møte 17.10.18 vert godkjent. 

Sakspapir 
 
  
 

Saksbehandlar Arkiv ArkivsakID 

Randi Helene Hilland  18/2602 

 

Saksnr Utvalg Type Dato 

97/2018 
 

Formannskapet PS 14.11.2018 

 
 
Referatsaker  
 
 
Underliggende saker: 

Saksnummer Tittel 

97/2018.1 Revidert samarbeidsavtale mellom Bergen Reiselivslag og 
kommunane i Region Nordhordland 

 
Saksopplysningar: 
 
 
Framlegg til vedtak: 
Meldinga vert teken til orientering. 

 
Formannskapet - 97/2018 
 
FS - behandling: 
 
 
FS - samrøystes vedtak: 
Meldinga vert teken til orientering. 

Sakspapir 
 
  
 

Saksbehandlar Arkiv ArkivsakID 

Øyvind H. Oddekalv  18/2602 

 

Saksnr Utvalg Type Dato 

98/2018 
 

Formannskapet PS 14.11.2018 

 
 
Aktuelle saker  
 
 
Saksopplysningar: 
 
 
Framlegg til vedtak: 
Orienteringane vert tekne til vitande. 
 
Formannskapet - 98/2018 
 
FS - behandling: 
Følgjande saker vart tekne opp: 
 
Nils Marton Aadland: 
Har blitt kontakta av grunneigar på Holme der kommunen har starta gravearbeid utan at han er blitt 
varsla. 
 
Administrasjonen: 
Kommunen skal leggje ein provisorisk vassledining, slik at innbyggjarane i området ikkje skal miste 
vatnet når arbeid med undergangen på Holme tek til.  Vedlikehald av leidningar kan kommunen gjere 
utan å varsle grunneigar. Vil og undersøkje om gravearbeidet er innanfor vegvesenet sitt areal som er 
9 m. breidde. Prosjektleiar har teke kontakt med aktuell grunneigar. Det er sjølvsagt viktig at 
grunneigarar vert varsla i forkant. 
 
Ordførar: 
Det vart og sagt at dårleg skilting av omkøyringsveg gjorde at Knappen Handleri på Holmeknappen 
mista kundar på søndag. 
 
Administrasjonen: 
Seier seg lei for at det var dårleg skilta og at butikkar mister kundar på grunn av dette. 
 
Sigmund Larsen: 
Utkøyrselen frå Frekhaug torg har fått vikeplikttaggar i vegbana. Skulle det ikkje vore sett opp 
vikepliktskilt og? 

Administrasjonen: 
Det er Statens vegvesen sitt ansvar. 
 
Meiner at formannskapet burde vore orientert om informasjon om budsjett som vart sendt ut til 
elevar, foreldre og føresett ved Vestbygd skule. 
 
Administrasjonen: 
Dokumentet vart sendt ut som vedlegg i budsjett-saka. Ser i ettertid at brevet og burde vore sendt til 
politikarane. 
 
Grunneigarar av område ved Sagstad skule som skal nyttast til skuleplass har fått brev om at dersom 
ikkje einigheit, så vert arealet ekspropriert. Ekspropriasjon er vel sak for kommunestyret? 
 
Administrasjonen svarte: 
Forhandlingar i gang om kjøp ved hjelp av kommuneadvokat. Går til skjønsretten for å få eit objektivt 
grunnlag. 
Alle grunneigarar har gitt løyve til overtaking. Teksten i brevet som er sendt kan være eit 
standardbrev. Klare reglar for ekspropriasjon.  
 
Bør lage sak om skulestruktur. Viktig at dette vert diskutert offentleg. 
 
Administrasjonen: 
Politikarane har ikkje bede om endring av skulestruktur. 
 
Nils Marton Aadland: 
Det bør startast arbeid med ny skulestrukturplan før 01.01. 2020. 
 
Rådmannen refererte frå møte i mai - der det var varsla kutt i tenester. Har svart på bestilling frå 
formannskapet. 
 
FS - samrøystes vedtak: 
Orienteringane vert tekne til vitande. 

Sakspapir 
 
  
 

Saksbehandlar Arkiv ArkivsakID 

Martin W. Kulild  18/2602 

 

Saksnr Utvalg Type Dato 

99/2018 
 

Formannskapet PS 14.11.2018 

 
 
Orientering av rådmannen  
 
 
Saksopplysningar: 
 
 
Framlegg til vedtak: 
Orienteringane vert tekne til vitande. 
 
Formannskapet - 99/2018 
 
FS - behandling: 
 
Det vart orientert om følgjande: 
 
Breiband:  
Dersom kommunen skal søkje om midlar til breiband i 2019 kjem det truleg eit krav på eigenandel. 
(I 2018 var eigenandelen 2 mill. kr.) 
Kartlegging av der det ikkje er breibandsdekning er  mogeleg. Kostnad for full utbygging er vanskeleg 
å få til. 
 
Tidsplan ferdigstilling Meieret - ca 20. oktober 2019 
Overlevering uteområde Sagstad skule - februar 2019. 
 
Kva er lagt inn når det gjeld utstyr, drift, oppstart Meieriet? 
Er det lagt opp til eigenbetaling på Ungdomsklubben eller er det gratistilbod?  
Ønskjer oversyn over samla personellressurs. 
 
Overvatn Holtermandsvegen: 
Konsulent heldt på med detaljregulering av Holtermandsvegen - nærmer seg ei optimal løysing for 
vassproblema. 
Målet er å ikkje få regresskrav frå forsikringsselskap. Dersom ein må lage fleire flaumvegar vil det 
resultere i auka kostnader.  
Dette må formannskapet ta stilling til. 

Policy på matservering på SFO:  
Tilnærma lik praksis på alle skulane. Vestbygd SFO og Rossland SFO har fått tilbod om å gratis 
aktivitetsopplegg. Vil derfor halde fram med matservering. 
Sagstad SFO - vanskeleg med matservering av arealmessige årsaker. Ønskjer å prioriere 
vaksentettleik i aktivitetar generelt. Det same gjeld Grasdal SFO. 
 
Omfanget av spesialundervisning har gått ned dei siste åra. Har styrka det ordinære 
opplæringstilbodet.  
Rektorane uroa for at etterspurnad etter spesialundervisning vil auke no med reduserte rammer. 
 
Kroppsøving for elevar frå ungdomsskulen - 7 klassar frå hausten 2019. Har areal/tilbod til 6 klassar 
på Folkehøgskulen og i Meland Aktiv.   
Arbeid i gang med å få på plass tilbod til ekstra klasse frå hausten.  
 
Barnetrinnet har fått styrka tilbodet til symjeundervisning. 
 
Lagt inn auke på 1 mill kr på budsjettet barnehage. Gjeld fleire born med krav etter barnehagelova. 
Borna bur i Meland, men går i barnehage i Lindås. 
Tidlegare har Lindås dekka dette, men no er det gjort avtale om betaling frå Meland. 
 
Utgifter til drift av meieriet: 
Tilskotspartnarane krev at det må stadfestast at vi har midlar til å drifte og vedlikehalde bygget og 
innhald. Har sett av ein liten ressurs til dette. 
 
Pleie og omsorg: 

·  Tilsette som ønskjer ekstravakter. Fast tilsette vert prioritert ved tildeling av vakter. Rett 
kompetanse må vere på plass. Bemanningsbyrå er siste utveg. 

·  Innsparing ved sjukeheimen og dagsenter - 0.3 % stilling - omlegging av turnus - færre som 
kan bruke dagsenter enkelt dagar. 

·  Feriestenging dagsenter - Individuell oppfølging av "heimeverande" pasientar. 
·  Høgt sjukefråvær innan pleie og omsorg og spesielt i natt-tenesta. 
·  Personale i medleverturnus - prøve å få til betre utnytting av personale i medleverturnus. Har 

lite kapasitet til tilleggsoppgåver. 
·  Ekstrahjelp hjå terminale pasientar. Driv forsvarleg teneste og gir nødvendig helsehjelp i siste 

fase av livet.  
 
Økonomisjef lagar ei enkel oversikt over endring i årsverk frå 2018 til 2019. 
 
 
FS - samrøystes vedtak: 
Orienteringane vert tekne til vitande. 

Sakspapir 
 
  
 

Saksbehandlar Arkiv ArkivsakID 

Øyvind H. Oddekalv  18/2602 

 

Saksnr Utvalg Type Dato 

100/2018 
 

Formannskapet PS 14.11.2018 

 
 
Orientering om status Alver kommune  
 
 
Saksopplysningar: 
 
 
Framlegg til vedtak: 
Orienteringane vert tekne til vitande. 
 
Formannskapet - 100/2018 
 
FS - behandling: 
 
Ordførar refererte frå siste møte i Fellesnemnda. 
 
I neste møte skal Fellesnemnda velje revisjonsordning etter innstilling frå kontrollutvala og vedta 
budsjett. 
 
FS - samrøystes vedtak: 
Orienteringane vert tekne til vitande. 

Sakspapir 
 
  
 

Saksbehandlar Arkiv ArkivsakID 

Per Inge Olsen FE - 150, FE - 145 18/2534 

 

Saksnr Utvalg Type Dato 

101/2018 
 

Formannskapet PS 14.11.2018 

116/2018 
 

Formannskapet PS 28.11.2018 

 
 

Kommunestyret PS  

 
 
Budsjett 2019 og økonomiplan 2019-2022  
 
 
Vedlegg: 
Rådmannen sitt framlegg til budsjett 2019 - oppdatert 07.11.2018 
Framlegg økonomiplan 2019-2022 - oppdater 07.11.2018 
Budsjett 2019 - Private reguleringsplanar 2. halvår 2018 
Innspel frå Meland sokneråd - budsjett og økonomiplan 2019 
Uttale frå Utdanningsforbundet i Meland i høve budsjettframlegget for 2019 
Innspel til budsjettframlegg 2019 
Informasjon om budsjett 2019 for Meland kommune 
Notat - Konsolidering økonomiplanane for Radøy, Meland og Lindås 2019-2022 
 
Saksopplysningar: 
Rådmannen sitt framlegg til budsjett for 2019 og økonomiplan 2019-2022 med kommentarar er lagt 
ved saksutgreiinga som vedlegg.  Økonomiplanen er basert på økonomplanen som vart vedteken i 
sak 39/2018 i kommunestyret 20. juni 2018, men justert for endringar og nye framlegg i 
budsjettframlegget for 2019. 
 
Budsjettframlegget og økonomiplanen som vart utsendt på E-post 1. november (framlegg per 1. nov 
2018) er oppdatert med korreksjonar av nokre skrivefeil i heile dokumentet, samt endringa av tekst 
og tabellar i kap. 10.1 vedr. tilskot til private barnehagar.  Satsane til familiebarnehagar er korrigert 
basert på korreksjon av statlege satsar for 2019 publisert frå Utdanningsdirektoratet 2. nov. 
 
Økonomiske oversikter for budsjett 2019 er ikkje ferdige.  Vi må gjere ei detaljberekning av 
budsjettgrunnlaget som vi ikkje er ferdige med.  Oversiktene vert ettersendt. 
 
Følgjande plan gjeld for den politiske handsaminga av budsjettet og økonomiplanen: 
Formannskapet 14. nov:           
Handsaming som konkluderer med eventuelle spørsmål til administrasjonen for vidare utgreiing. 
 
Formannskapet 28. nov:           
Politisk handsaming av budsjettet, inkl. evtuelle nye framlegg basert på spørsmål og innspel frå 
møtet den 14. nov. 

Høyring:          Budsjettframlegget frå formannskapet på høyring etter 28. nov. 
 
Kommunestyret 13. des:          Debatt og budsjettvedtak. 
 
 
 
Framlegg til vedtak: 
Framlegg til vedtak vedr. budsjett 2019: 

1. Framlegget til budsjett for 2019 vert lagt ut til offentleg ettersyn i samsvar med gjeldande 
reglar i kommunelova. 
 
2.  Kommunestyret godkjenner rammer for budsjettet for 2019 i samsvar med tabellane i 
rådmannen sitt framlegg kap. 8 slik: 
- Netto inntekter og finanspostar kr 475,48 mill. 
- Driftsramme tenesteområda kr 475,48  mill. 
- Inntekter og utgifter balanserer og det vert ingen avsetning til disposisjonsfond (overskot) 
 
3. Heimel for utskriving av eigedomsskatt i Meland kommune er Eigedomsskattelova §§2 og 3. 
I samsvar med Eigedomsskattelova § 3 vert eigedomsskatt skrive ut på alle faste eigedomar i 
kommunen i 2019. Eigedomsskatt på verk og bruk, andre næringseigedomar og 
oppdrettsanlegg vert utrekna etter skattesats 7,0 promille i 2019. 
 
Eigedomsskatt på hus og fritidseigedommar, samt andre eigedommar vert utrekna etter 
skattesats 4,5 promille i 2019, ei auke på 1 promille frå dagens sats på 3,5 promille. 
Eigedomskattegrunnlaget på hus og fritidseigedommar, samt andre eigedommar vert justert 
opp med 20% i ei såkalla «kontorjustering». 
 
Eigedomsskatten for 2019 forfell i 3 like terminar med forfall 31. mars, 31. juli og 30. nov. 
 
4. Kommuneskatt på personleg inntekt og eige jfr. skattelova §19, vert utrekna i samsvar med 
maksimalsatsane som vert vedteke i statsbudsjettet for 2019. Det kommunale skatteøyre er 
fastsett til 11,55% i 2019. 

 
5. Framlegg til brutto investeringar i 2019 er totalt kr 216,2 mill. Av dette kr 101,55 mill. til 
ordinære driftsmidlar, kr 10,65 mill. til andre kapitalutgifter og kr 104 mill. er til investeringar til 
vassverk og avlaup som vert finansiert via sjølvkostrekneskapa for vassverk og avlaup. 

Brutto investeringar i 2019 er finansiert slik: 
Nye innlån til investeringar:          kr  187,2 mill. 
Nye innlån til vidareutlån:          kr    8,0 mill.          (startlån) 
Mva-refusjon:                              kr  18,3 mill. 
Mottak av avdrag på utlån:          kr   1,6 mill.          (startlån) 
Bruk av avsetningar:                    kr   1,0 mill.          (kapitalfond og disposisjonsfond) 
 

6. Kommunestyret godkjenner nye satsar for eigenbetaling slik: 
a. Satsar for tenesteyting og matproduksjon innan helse- og sosiale tenester frå og med 

01.01.2019 jamfør tabell 1 og 2 i rådmannen sitt budsjettframlegg kap. 16.1. 
For aktuelle tenester der ein har forskriftsbestemt sats vert desse endra fortløpande jamfør 
gjeldande forskrift. 

b. Satsar for eigenbetaling i kulturskolen og skulefritidsordninga frå 01.01.2019 jamfør 
rådmannen sitt budsjettframlegg kap. 16.2 

c. Satsar for kopiering mm. jamfør budsjettframlegget kap. 16.3. 

Framlegg til vedtak vedr. oppdatering av økonoplan for 2019-2022: 
1. Investerings- og kapitalbudsjettet for økonomiplanperioden blir vedteke i samsvar med 

oppsettet i eigen tabell med summar per år slik: 
År (tall i mill. kr)                         2019           2020           2021           2022 
Sum investeringsramme          216,2          121,7          77,3            37,6 
  

2. Kommunestyret godkjenner vedlagte økonomiplandokument med følgjande økonomiske 
driftsrammer for perioden 2019 – 2022: (tall i mill. kr) 

År                                                                      2019           2020           2021           2022 
Ramme netto inntekter/finans:                  475,5          480,1          487,6          498,0 
Utgiftsramme tenesteområda:                   475,5          475,9          476,6          477,6 
Avsetning til fond (overskot):                        0                4,2              11,0            20,4 
 
3. Planen vert lagt ut til offentleg ettersyn i samsvar med i samsvar med gjeldande reglar i 

kommunelova. 
 

 

 
Formannskapet - 101/2018 
 
FS - behandling: 
Framlegg til vedtak i møtet: 
 
Saka vert utsett. 
 
Utsetjingsframlegget vart samrøystes vedteke. 
 
FS - samrøystes vedtak: 
Saka vert utsett. 

Sakspapir 
 
  
 

Saksbehandlar Arkiv ArkivsakID 

Per Inge Olsen FE - 223, FA - A10, TI - &88 18/2591 

 

Saksnr Utvalg Type Dato 

102/2018 
 

Formannskapet PS 14.11.2018 

 
 

Kommunestyret PS  

 
 
Tilskot til private barnehagar i 2019 - fastsetjing av satsar  
 
 
Vedlegg: 
Berekning tilskot private barnehagar 2019 - basert på rekneskap 2017 - UDIR berekningsmodell 
oppdatert 2.11.2018 
Notat UDIR Nasjonale tilskuddssatser - barnehager 2019 - sist oppd. 1.11.2018 
Tildeling av tilskudd til ikke-kommunale barnehager Udir-7-2014 - sist oppdatert 27.10.20108 
 
Saksopplysningar: 
Forskrift om tildeling av tilskot til private barnehagar kom i 2015. Forskrifta er sist oppdatert i 2017 
med nye vilkår vedrørande tilskot til pedagogisk bemanning.  Framlegg til nye satsar for 2019 vart 
lagt ut 30. okt. 2018 på Utdanningsdirektoratet (UDIR) sine heimsider, og oppdatert/korrigert 1. nov. 
2018. Dette er informasjon kommunen treng for å kunne fatte eit korrekt vedtak om sats.  
 
Forskifta seier i § 9 at kommunen skal fatte vedtak om satsar innan 31. oktober i året før tilskotsåret. 
Merknadane til forskrifta seier at:  
Vedtaket skal inneholde kommunens satsberegning eller opplyse om at kommunen vil benytte satser 
fastsatt av departementet. Det må fremkomme i vedtaket at den endelige satsen kan bli justert på 
bakgrunn av eventuelle endringer i kommunal deflator og maksimalprisen. 
 
Framlegget til stasar som skulle vore teke opp til handsaming før 30. oktober måtte difor uansett blitt 
oppdatert med nye satsar når desse kom. 
 
Kommunen sitt tilskot til dei private barnehagane består av følgjande element: 
 
Barnetal 
Grunnlag for tilskotsberekninga er barnetal i den private barnehagen 15. des. i året før tilskotsåret. 
Barnetalet påverker ikkje satsane per barn. Det totale tilskotet til den einskilde barnehagen for 2019 
kan såleis ikkje reknast ut før i januar 2019.  I budsjettet for 2019 legg kommunen til grunn ein 
prognose for barnetalet i dei private barehagane. 
 
Sats per barn for driftstilskot ordinære barnehagar 
Skal reknast ut basert på driftskostnadane i den kommunale barnehagen to år før tilskotsåret. For 
2019 skal rekneskapen for 2017 leggjast til grunn.  Grunnlaget frå rekneskapen i 2017 skal 
prisjusterast med kommunal deflator for 2018 og 2019.  Kommunen sine faktiske pensjonsutgifter 

skal tas ut av berekningsgrunnlaget , og ein kalkulert pensjonsutgift på 13% av lønsgrunnlaget skal 
brukast istadenfor.  
 
Basert på drifta i Marihøna Barnehage i 2017 vert satsane for heildags  
driftstilskot i 2019 slik: 
Små born 0 – 2 år:          kr 185.445,-                     
Store born 3 – 6 år:        kr   86.856,- 
 
Sats per bar for driftstilskot familiebarnehagar 
Meland kommune har ikkje eigne familiebarnehagar og må difor nytte satsane i  
forskrifta § 7.  Satsar for heildags driftstilskot til familiebarnehage er førebels rekna til:  
Små born 0 – 2 år:                                  kr 163.900,- 
Store born 3 – 6 år:                                kr 124.500,- 
Kapitaltilskot familiebarnehage:         kr   13.300,- 
 
Tilskot til pedagogisk bemanning. 
Kommunen skal gje tilskot til styrking av den pedagogisk bemanninga i dei private barnehagane med 
ein fast sats per heiltidsplass.  Tiltaket er finansiert med auke i dei statlege rammeløyvingane.  
Tilskotet for 2019 er av UDIR fastsattt til: 
Små born 0 – 2 år:         kr 2.276,-                     
Store born 3 – 6 år:       kr  1.264,- 
 
Tilskot til kapital 
Tilskot til kapital er avhengig av barnehagen sitt byggeår.  Tabellen nedanfor viser forskrifta sine 
satsar for 2018 og nye satsar for 2019 fastsatt av UDIR. 
 

 
 
For den einskilde barnehage i Meland kommune har vi såleis berekna førebels satsar slik: 

Basert på punkt 1 – 5 over kan vi så oppsummere satsar for tilskot til den einskilde private barnehage 
i 2019 slik: 

 
 
Framlegg til nye satsar for driftstilskot er auka med 5,9% for små barn og 6,4% for store barn i forhold 
til tilsvarande i 2018, som vist i tabellen under. Alle andre satsar er fastsett av UDIR, og auka ihht. 
deira berekningsgrunnlag.  Auke er noko høgare enn berekna løns- og prisvekst på 2,8%, og skuldast 
at kostnadsauken i Marihøna Barnehage frå 2016 til 2017 var større enn løns-og prisveksten for 2017. 
 

 
 
 
 
Framlegg til vedtak: 
Kommunestyret godkjenner følgjande tilskotstsar til private barnehagar i 2019: 

 

 
Formannskapet - 102/2018 
 
FS - behandling: 

FS – samrøystes framlegg til vedtak: 
Kommunestyret godkjenner følgjande tilskotstsar til private barnehagar i 2019: 

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FE - 004 18/1301 

 

Saksnr Utvalg Type Dato 

51/2018 
 

Utval for levekår PS 23.10.2018 

103/2018 
 

Formannskapet PS 14.11.2018 

 
 
Ålmennsoge for Meland kommune  
 
 
Saksopplysningar: 
Bakgrunn 
I ULK–24/2018, Orientering om bygdesoge for Meland – band 4, orienterte Arnt Brakstad, leiar i 
Meland sogelag og på invitasjon frå ULK, om eit eventuelt band 4 av bygdesoga for Meland i form av 
ei tematisk ålmennsoge. Utvalet gjorde vedtak om å be «…om sak/saksutgreiing vedk. bygdebok nr. 4 
i samband med budsjett og økonomiplan. Saka vert lagt fram for ULK i oktobermøte.»  

Dei tre banda av gards- og ættesoga for Meland, Mellom bakkar og berg¸ kom ut i 2004 etter lenger 
tids arbeid, både frå forfattarane som var engasjert til arbeidet og frå frivillige i sogelaget og 
boknemnder.  Soga er det mest omfattande lokalhistoriske bokverket som har vorte skrive om det 
som er Meland kommune i dag.  Ho konsentrerer seg i hovudsak om ætte- og gardshistoria ved 
matrikkelgardane i kommunen, med sporadiske tematiske omtalar frå somme av gardane. 

I arbeidet frå boknemndene låg det til grunn at gards- og ættesogebanda skulle følgjast opp med ei 
tematisk ålmennsoge i eit fjerde band.  Dette har vore gjort i fleire kommunar, mellom anna Fjell og 
Bømlo, og tek gjerne for seg liv og erverv, kultur og lokalhistorie på tvers av gardane og grendene i 
kommunane.  Tema for ei slik bok kan til dømes vere jordbruk og fiske, byføring, handverk, industri, 
skule og helsevesen. Vidare er lokal immateriell kulturhistorie, dialekttrekk, organisasjonsliv, 
kyrkjehistorie, kommuneinndelingar og krigshistorie vanlege tema for slike bokverk.   

Arbeidet med gards- og ættesoga førte òg til at ein samla inn og fekk oversikt over lokalhistoriske 
kjelder og materiale, derav til dømes protokollar, omfattande bildearkiv og ikkje minst kring 60 timar 
med intervjuar med folk på gardane om slik livet var på gamalt vis. Av andre lokalhistoriske arbeide, 
eller der Meland er del av eit verk om ein større region, kan ein nemne døme som Strilesoga, 
kommunesoga 1923–1973, kyrkjesoga frå 1966, dei mange utgåvene av Meland Jul og Post- og 
stempelhistoria for Nordhordland.  Det ligg totalt sett føre eit kjent kjeldegrunnlag for eit band 4 av 
bygdesoga. 

Vurdering 
Ei tematisk ålmennsoge for Meland (band 4) vil ta fleire år å få gjort ferdig.  Sjølv om ein har oversikt 
over kjeldematerialet frå førre arbeid, både i form av lokale innsamlingar og kjennskap til arkiv og 
samlingar andre plassar, vil mykje av materialet måtte gjennomgåast med nye auge og med lys på 



19 
 

temaa som kan omfattast denne gongen.  Forfattarane som utforma band 1–3 er ikkje tilgjengelege, 
og ein er avhengig av ein forfattar som har kjennskap til arbeidsforma og forståing for regional kultur 
og historie.  Det kan ta tid å få dette på plass.  Eit eventuelt band 4 vil krevje omfattande frivillig 
innsats, og i tilfelle bør ein formalisere eit samarbeid med lokalhistoriske foreiningar gjennom ei 
boknemnd.   

Temaa ein kan inkludere er mange, og det må gjerast eit utval av desse om ein skal komme innanfor 
rammene for eit band 4.  Særleg dei eldste tider er dekt gjennom verk som Strilesoga.  Ei lokal soge 
kan starte på eit yngre tidspunkt, til dømes tidleg nytid, og berre somme gongar trekke linene lenger 
tilbake inn i forhistoria.   

Eit band 4 vil dokumentere lokalhistoria mens enno mykje kunnskap er kjent i første og andre ledd.  
Vidare vil eit band 4 vere aktuelt i mange tiår, der kostnaden har ein langsiktig gevinst. Marknaden 
for ei slik soge vil kunne vurderast til å vere av noko anna karakter enn for gards- og ættesoga, ved at 
ho vil vere ålmenn i sitt innhald. 

Ei ålmennsoge på kring 600 sider er berekna til å krevje om lag tre årsverk, tilsvarande 2,7 mill. I 
tillegg kjem drift av arbeidet på kring kr 200 000 over tre år.  Med trykkekostnadar (2000 bøker) og 
uførutsette utgifter vil ein sjå ein brutto prosjektsum kr 3,6 mill over tre år.  Netto prosjektsum etter 
ein eventuelt har seld ut alle bøkene vil vere kr 2,4 mill.  Erfaringa viser at boksalet går over mange 
år, der ein realiserer inntektene over lenger tid.  Eit bokprosjekt må takast over drifta til kommunen 
og kan ikkje finansierast som ei kommunal investering. 

Ei tematisk ålmennsoge finst ikkje for Lindås og Radøy kommunar.  Liv og erverv var relativt likt for 
dei tre kommunane som no vert Alver, og temaa som vil vere del av eit eventuelt band 4 for Meland 
kan òg gjelde for nabokommunane.  Den høge kostnaden, som det ikkje er dekking for, og det 
langsiktige perspektivet med utgiving først i 2023/24, kan tale for at prosjektet bør sjåast i lys av den 
nye kommunen. 

Folkehelse 
Saka har ikkje påverknad på folkehelsa 
Miljø 
Saka har ikkje påverknad på miljøet 
Økonomi 
Saka har påverknad på kommuneøkonomien. 

Konklusjon 
Sak om band 4 av bygdesoga for Meland ligg føre.  Mykje av kjeldematerialet for ei slik bok er kjend, 
og grunnlaget er godt for eit vel gjennomført bokprosjekt.  Boka vil vere til stor lokalhistorisk nytte og 
av ålmenn interesse.  Kostnaden er høg med finansieringsbehov på 3,6 mill, der inntektene vil 
komme over mange år. Ein kan ikkje vente at boka er gitt ut før i 2023/24. 

 
Framlegg til vedtak: 
Alternativ 1 

Utval for levekår tek saka til orientering, og tilrår ikkje eit ålmennsogeprosjekt på noverande 
tidspunkt med omsyn til kommuneøkonomien.  Utvalet oppmodar Alver kommune til å ta initiativ til 
ei felles løysing for temaet etter 2020. 

Alternativ 2 

Utval for levekår tilrår å finansiere prosjekt gjeldande gjennomføring av eit band 4 av bygdesoga, i 
form av ei tematisk ålmennsoge, med totalt kr 3,6 mill.  Finansieringa må gå over disposisjonsfondet. 
Tilrådinga vert sendt til Formannsskapet for vidare handsaming. 

 
Utval for levekår - 51/2018 
 
ULK - behandling: 
 
 
Tenesteområdeleiar kultur Eirik Bouwer Utne orienterte. 
 
 
Framlegg til vedtak frå Stian Lavik, KrF: 
Kommunestyret i Meland tilrår å starta prosjekt gjeldande gjennomføring av felles bygdesoge for nye 
Alver kommune, i form av ei tematisk ålmennsoge. Prosjektet bør gjennomførast i samband med 
kommunesamanslåinga som eit felles kulturbyggande prosjekt. 

Avrøysting: 
Det vart først røysta over rådmannen sitt framlegg til vedtak alternativ 1 og 2. 
Rådmannen sitt framlegg til vedtak alternativ 1 fekk 0 røyster for, 6 røyster mot, og fall. 
Rådmannen sitt framlegg til vedtak alternativ 2 fekk 6 røyster for, (SP, KrF, 2 AP, H, MDG), 0 røyster 
mot, og er såleis vedteke.  
Deretter vart det røysta over rådmannen sitt framlegg til vedtak alternativ 2 og framlegg til vedtak 
frå Stian Lavik, KrF. 
Rådmannen sitt framlegg til vedtak alternativ 2 fekk 5 røyster for, (SP, 2 AP, H, MDG), 1 røyst mot, 
og er såleis vedteke.  
Framlegg til vedtak frå Stian Lavik, KrF fekk 1 røyst for, (KrF), 5 røyster mot, og fall. 

 
ULK – framlegg til vedtak (mot 1 røyst): 
Utval for levekår tilrår å finansiere prosjekt gjeldande gjennomføring av eit band 4 av bygdesoga, i 
form av ei tematisk ålmennsoge, med totalt kr 3,6 mill.  Finansieringa må gå over disposisjonsfondet. 
Tilrådinga vert sendt til Formannsskapet for vidare handsaming. 
 
 
Formannskapet - 103/2018 
 
FS - behandling: 
 
Nils Marton Aadland, H fremja rådmannen sitt framlegg til vedtakt alternativ 1. 
Formannskapet tek saka til orientering, og tilrår ikkje eit ålmennsogeprosjekt på noverande tidspunkt 
med omsyn til kommuneøkonomien.  Utvalet oppmodar Alver kommune til å ta initiativ til ei felles 
løysing for temaet etter 2020. 
 
Framlegg til vedtak frå Sølvi Knudsen, SP: 
Formannskapet ser at Ålmennsoge for Meland kommune er eit godt og viktig prosjekt, men den 
økonomiske stoda i kommunen gjer at ein likevel ikkje kan setje i gang dette prosjektet. 

Avrøysting: 
Utval for levekår sitt framlegg til vedtak fekk 0 røyster for, 6 røyster mot, (2 AP, H, FrP, SP, KrF), og 
fall. 
Nils Marton Aadland sitt framlegg til vedtak fekk 5 røyster for. (2 AP, H, FrP, KrF), 1 røyst mot, og er 
såleis vedteke. 
Sølvi Knudsen sitt framlegg til vedtak fekk 1 røyst for, (SP), 5 røyster mot, og fall. 
 
 
FS -  vedtak (mot 1 røyst): 
Formannskapet tek saka til orientering, og tilrår ikkje eit ålmennsogeprosjekt på noverande tidspunkt 
med omsyn til kommuneøkonomien.  Utvalet oppmodar Alver kommune til å ta initiativ til ei felles 
løysing for temaet etter 2020. 

Sakspapir 
 
  
 

Saksbehandlar Arkiv ArkivsakID 

Kristin Moe FA - K10 17/676 

 

Saksnr Utvalg Type Dato 

104/2018 
 

Formannskapet PS 14.11.2018 

 
 
Orientering om ureining i Mjåtveittjørna  
 
 
Saksopplysningar: 
Bakgrunn 
I FS-sak 92/2018 kom det fram at sedimenta i Mjåtveittjørna er ureine. Rådmannen vart difor beden 
om å koma tilbake med ei sak om nærare vurdering av ureininga og eventuelle behov for tiltak.  

Vurdering 
Før eit planlagt terrenginngrep kan gjennomførast, skal tiltakshavar alltid vurdere om det er ureina 
grunn i området. Dette følgjer av forurensningsforskriften kapittel 2 om ureina grunn ved bygge- og 
gravearbeid. Når grave- eller anleggsverksemd blir sett i gang i eit ureina område, kan det auke faren 
for at ureininga blir spreidd, samt auke risikoen for at menneske blir eksponert for ureining.  

Analyseresultata frå Mjåtveittjørna viste at fleire parameter er vesentleg høgare enn normverdi-
nivået. Normverdien er ein grenseverdi som fortel om grunnen kan innebere ein ureiningsrisiko eller 
ikkje. Omgrepet normverdi er knytt til den risiko sjølve stoffet representerer og er uavhengig av 
området sin arealbruk. Det er derfor ingen automatikk i at konsentrasjonar som overstig 
normverdien utgjer nokon helse- eller miljørisiko, slik massane ligg i dag med dagens arealbruk.  

For å kunne vurdere ureiningsgraden i jord og risikoen for helse og miljø, har Miljødirektoratet 
utarbeidd rettleiar TA-2553/2009 «Helsebaserte tilstandsklasser for forurenset grunn». I ein 
helsebasert risikovurdering blir det tatt stilling til om den aktuelle arealbruken vil føre til helsefare for 
noverande og framtidige brukarar av eigedomen. Miljødirektoratet har i rettleiaren definert fem 
tilstandsklasser for ureina grunn, basert på ureiningsgraden. Tilstandsklassane i rettleiaren blir brukt 
til å sette akseptkriterium for kva nivå av miljøgifter i jord som ut frå ein heilskapsvurdering kan 
aksepterast etter graving, bygging eller etter opprydding ved ulik arealbruk. Massar som tilfredsstiller 
akseptkriterium kan bli liggjande.  

NIVA, som har stått for analyseresultata i Mjåtveittjørna, har følgjande konklusjon: 

«I forhold til Helsebaserte tilstandsklasser for forurenset grunn vurderes sedimentene ikke som farlig 
avfall.» 

Sjølv om sedimenta blir sett på som ureina er det ikkje konkludert med at det er nokon uakseptabel 
fare for helse eller miljø i tiltaksområdet. Det er først når staden har ei ureining eller ureiningsfare 

med ein helse- eller miljørisiko som ikkje er i samsvar med arealbruken eller faren for spreiing, at det 
vil vere behov for å gjennomføre oppryddingstiltak på eigedomen. 

Det er viktig å vere klar over at helsebaserte tilstandsklasser ikkje gjeld idet ureina grunn/massar blir 
frakta ut av området. Massane blir då sett på som avfall og avfallsregelverket trer inn. 
Terrenginngrep aukar som nemnt faren for spreiing av ureining og det er derfor stilt krav til 
handtering av ureina massar som skal ut av eit tiltaksområde.  

I FS-sak 92/2018 vart følgjande vedtatt: «Formannskapet godkjenner at prosjekt 791 Utbetring, 
oppreinsking, gangsti og veglys Mjåtveittjørna vert nytta til veglys langs Mjåtveitflaten 
(næringsområde).» Det skal altså ikkje gjerast tiltak i Mjåtveittjørna slik det i utgangspunktet var 
tenkt, og det vil difor ikkje vere behov for å levere massane til godkjent deponi eller utarbeide 
tiltaksplan.  

Folkehelse 
Miljø 
Økonomi 

Konklusjon 
Analyseresultata frå NIVA har ikkje eit ureiningsnivå som etter ein helsebasert risikovurdering 
overstig akseptkriteria. Det er difor ikkje behov for å gjere oppryddingstiltak for å fjerne ureining i 
Mjåtveittjørna.  

 
Framlegg til vedtak: 
«Formannskapet tek saka til orientering.» 

 

 
Formannskapet - 104/2018 
 
FS - behandling: 
 
 
FS - samrøystes vedtak: 
Formannskapet tek saka til orientering. 

 

 
 
 
 
 
 
 
 
 


	Møtebok
	for
	Formannskapet

